
MALAKA OSHIRISH 
JARAYONIDA RAHBAR-
KADRLARNING SOFT-

KOMPETENSIYALARINI 
RIVOJLANTIRISH 
SAMARADORLIGI

Axrorova Umida Xamidullayevna
University of Business and Science dotsenti

ORCID:0009-0008-9086-4879

Annotatsiya: Mazkur maqolada rahbar-kadrlarning malaka oshirish jarayonida shakllanadigan va rivojlanadigan 
soft-kompetensiyalarni baholash masalasi nazariy-metodologik jihatdan tahlil qilinadi. Tadqiqotning dolzarbligi shundaki, 
amaliyotda malaka oshirish dasturlarining natijadorligi ko‘pincha tinglovchilarning mashg‘ulotlardan qoniqish darajasi 
bilan cheklanib, o‘zlashtirilgan ko‘nikmalarning ish faoliyatida namoyon bo‘lishi hamda tashkilot faoliyatiga ta’siri yetar-
licha baholanmaydi. Shu sababli maqolaning asosiy maqsadi rahbar-kadrlarning soft-kompetensiyalarini rivojlantirish 
samaradorligini aniqlashga xizmat qiluvchi ko‘p bosqichli baholash tizimini konseptual jihatdan asoslashdan iborat.

Tadqiqotda qiyosiy-tipologik, tizimli hamda strukturaviy-funksional tahlil va modellashtirish metodlaridan foydalanildi. Ilmiy 
manbalarni o‘rganish asosida samaradorlikni baholashning to‘rt o‘zaro bog‘liq darajasi: ishtirokchi reaksiyasi, kompe-
tensiyalarni o‘zlashtirish, xulq-atvoriy o‘zgarish va institutsional natija ajratildi. Har bir daraja uchun tegishli indikatorlar 
hamda diagnostik vositalar belgilandi. Shuningdek, modelning amaliy samaradorligini ta’minlovchi diagnostik baza, men-
torlarning tayyorgarligi va institutsional qo‘llab-quvvatlash kabi tashkiliy omillar aniqlashtirildi. Taklif etilayotgan yondashuv 
davlat va korporativ malaka oshirish tizimlarida rahbarlarning kasbiy rivojlanishini kompleks baholash uchun metodik 
asos bo‘lib xizmat qilishi mumkin.

Kalit so‘zlar: malaka oshirish, soft-kompetensiya, rahbar-kadrlar, kasbiy rivojlanish, samaradorlik, baholash mezonlari, 
diagnostika, korporativ ta’lim.
Abstract: This article examines the problem of comprehensively assessing the development of soft competencies among 
leadership personnel during professional development programs.The relevance of the study stems from the fact that the 
effectiveness of such programs is frequently judged primarily through participants’ satisfaction, while changes in profes-
sional behavior and their subsequent contribution to organizational performance receive considerably less attention.

The purpose of the study is to provide a theoretical and methodological rationale for a multi-level framework for assessing 
the effectiveness of soft-competency development among leaders. The research employs comparative-typological ana
lysis, systemic analysis, and structural-functional modeling. The analysis of relevant theoretical and methodological 
literature makes it possible to distinguish four interconnected assessment levels: participants’ reactions, competency 
acquisition, behavioral change, and institutional outcomes. Appropriate indicators and diagnostic tools are proposed for 
each level. In addition, the organizational conditions required for effective implementation are systematized, including 
diagnostic infrastructure, mentor preparedness, and institutional support. The proposed framework may provide a prac-
tical methodological basis for evaluating leadership development programs in both public and corporate professional-
development institutions.

Key words: professional development; soft competencies; leadership personnel; professional growth; effectiveness; 
assessment criteria; diagnostics; corporate education.

Е Аннотация: В статье рассматривается проблема комплексной оценки развития soft-компетенций руководящих 

кадров в процессе повышения квалификации. Актуальность исследования обусловлена тем, что эффективность 
программ профессионального развития нередко определяется преимущественно на основании удовлетворён-
ности участников, тогда как реальные изменения в профессиональном поведении и их влияние на деятельность 
организации остаются недостаточно изученными.

Цель исследования заключается в теоретико-методологическом обосновании многоуровневой системы оценки 
эффективности развития soft-компетенций руководителей. В работе применены сравнительно-типологический 
и системный анализ, а также структурно-функциональное моделирование. На основе анализа научной литера-
туры выделены четыре взаимосвязанных уровня оценки: реакция участников, освоение компетенций, изменение 
профессионального поведения и институциональный результат. Для каждого уровня определены соответству-
ющие показатели и диагностические инструменты. Кроме того, систематизированы организационные условия, 
обеспечивающие результативность модели, включая диагностическую инфраструктуру, подготовку наставников и 
институциональную поддержку. Предлагаемый подход может использоваться в государственных и корпоративных 
системах повышения квалификации руководящих кадров.

Ключевые слова: повышение квалификации; soft-компетенции; руководящие кадры; профессиональное раз-
витие; эффективность; критерии оценки; диагностика; корпоративное образование.

KIRISH
Bugungi tashkilotlar va boshqaruv tizimlarida rahbarning professional salohiyatini faqat maxsus bilim va 

lavozimiy vakolatlar bilan izohlash yetarli emas. Rahbarning jamoa bilan muloqot qila olishi, murakkab vazi-
yatlarda oqilona qaror qabul qilishi, hissiy holatini boshqara bilishi, o‘zgaruvchan sharoitlarga moslashishi va 
xodimlar bilan konstruktiv munosabat o‘rnata olishi uning kasbiy faoliyati natijalariga bevosita ta’sir ko‘rsa-
tadi  [4; 19; 20]. Shu jihatdan soft-kompetensiyalar zamonaviy rahbarning kasbiy rivojlanishini belgilovchi muhim 
omillardan biri sifatida namoyon bo‘lmoqda.

O‘zbekiston Respublikasida ta’lim va kadrlar salohiyatini rivojlantirishga qaratilgan davlat siyosatida ham 
mutaxassislarning, xususan, rahbar kadrlarning kasbiy kompetensiyalarini muntazam takomillashtirish masa
lasiga katta e’tibor berilmoqda. “Ta’lim to‘g‘risida”gi Qonun [1], Kadrlar tayyorlash milliy dasturi [2] hamda “O‘zbe
kiston - 2030” strategiyasida [3] inson kapitalini rivojlantirish, kasbiy tayyorgarlik sifatini oshirish va zamonaviy 
boshqaruv kompetensiyalarini shakllantirish bilan bog‘liq vazifalar belgilangan.

Mazkur jarayon natijasida davlat tashkilotlari, korporativ tuzilmalar va boshqa professional ta’lim muassa
salarida malaka oshirish kurslari, treninglar, mentorlik va kouching dasturlari keng qo‘llanilmoqda. Biroq das
turlar sonining ortishi ularning real natijadorligini aniqlash masalasini ham dolzarb qilib qo‘ymoqda.

Amaliyotda trening yoki malaka oshirish dasturining samaradorligi ko‘pincha tinglovchilarning yakuniy 
fikr-mulohazalari orqali baholanadi. Bunday baholash dastur mazmuni, trener faoliyati yoki mashg‘ulot shak-
lining ishtirokchilarga qay darajada ma’qul kelganini aniqlash imkonini beradi. Ammo mazkur ko‘rsatkichning o‘zi 
rahbarning yangi kompetensiyalarni egallagani, ularni ish faoliyatida qo‘llay boshlagani yoki mazkur o‘zgarish 
tashkilot natijalariga ta’sir ko‘rsatganini isbotlamaydi [11; 14].

Shuning uchun malaka oshirish samaradorligini faqat “ishtirokchi mamnunligi” mezoni bilan cheklash 
metodologik jihatdan biryoqlama yondashuv hisoblanadi. Samaradorlikni aniqlash uchun o‘quv jarayonidan 
keyingi kompetensiya o‘zgarishi, real xulq-atvor dinamikasi va tashkilot miqyosidagi natijalarni ham hisobga 
olish zarur.

Mazkur maqolaning asosiy maqsadi rahbar-kadrlarning soft-kompetensiyalarini rivojlantirish samarador-
ligini baholashning ko‘p darajali mezonlar tizimini ishlab chiqish va uning nazariy asoslarini aniqlashdan iborat.

Tadqiqot oldiga quyidagi vazifalar qo‘yildi:

•	 samaradorlik tushunchasini faqat tinglovchi qoniqishi bilan bog‘lashning metodologik cheklovlarini aniqlash;

•	 kompetensiyaviy yondashuv, andragogika va ta’lim samaradorligini baholash nazariyalarini qiyosiy 
o‘rganish;

•	 rahbar-kadrlarning soft-kompetensiyalarini baholash mezonlarini tizimlashtirish;

•	 baholashning ko‘p darajali integrativ modelini ishlab chiqish;

•	 modelning samarali ishlashi uchun zarur tashkiliy shart-sharoitlarni aniqlash.

MAVZUGA OID ADABIYOTLAR SHARHI
Soft-kompetensiyalarni ilmiy jihatdan tushuntirish kompetensiyaviy yondashuvning rivojlanishi bilan 

chambarchas bog‘liq.
J. Raven kompetensiyani shaxsning muayyan faoliyatni samarali bajarishini ta’minlovchi bilim, qobiliyat, 

motivatsiya va qadriyatlarning o‘zaro bog‘langan tizimi sifatida talqin qiladi [4]. Ushbu yondashuv kompeten-
siyani faqat bilimlar yig‘indisi sifatida emas, balki faoliyat jarayonida namoyon bo‘ladigan kompleks shaxsiy 
xususiyat sifatida ko‘rishga imkon beradi.

R. Boyatzis [5], shuningdek, L. Spencer va S. Spencer [6] tomonidan ishlab chiqilgan kompetensiya konsep-
siyalarida kasbiy muvaffaqiyatning ko‘zga bevosita tashlanmaydigan omillariga alohida e’tibor qaratiladi. 
“Aysberg modeli” doirasida bilim va ko‘nikmalar bilan bir qatorda motivatsiya, qadriyatlar, shaxsiy xususiyatlar 
va ichki ustanovkalar ham professional xulq-atvorni belgilovchi omillar sifatida qaraladi.

I.A. Zimnyaya [7] va A.V. Xutorskoy [8] kompetensiyalar tasnifida shaxslararo munosabat va ijtimoiy hamkorlik 
bilan bog‘liq kompetensiyalarning alohida o‘rin tutishini ta’kidlaydi. Mazkur qarashlar soft-kompetensiyalarning 
mazmunini tushuntirish uchun muhim nazariy asos bo‘lib xizmat qiladi.

Rahbarlik faoliyatida hissiy omillarning ahamiyati D. Goleman [9] tomonidan rivojlantirilgan hissiy intel-
lekt konsepsiyasida keng yoritilgan. Mazkur yondashuv o‘z hissiyotlarini anglash va boshqarish, boshqa 
insonlarning hissiy holatini tushunish hamda ijtimoiy munosabatlarni samarali tashkil etish kabi ko‘nikmalarning 
rahbarlik faoliyatidagi rolini ochib beradi.

Rahbar-kadrlarning malaka oshirish jarayonini tushuntirishda kattalar ta’limi - andragogika nazariyasi 
ham muhim ahamiyatga ega. M. Knowles, E. Holton va R. Swanson [10] kattalar ta’limida mavjud hayotiy va 
kasbiy tajriba muhim o‘quv resursi ekanini, kattalar o‘z ta’lim jarayonida faol subyekt bo‘lishga intilishini hamda 
o‘rganilayotgan materialning amaliy qiymatini bilishga ehtiyoj sezishini ta’kidlaydi.

Ta’lim va trening natijalarini baholash masalasida D. Kirkpatrick va J. Kirkpatrick tomonidan taklif etilgan 
to‘rt darajali model [11] muhim metodologik asoslardan biri hisoblanadi. Mazkur model baholashni ishtirokchi
larning dasturga munosabati, o‘zlashtirish darajasi, real xulq-atvordagi o‘zgarishlar va yakuniy natijalar ketma-
ketligida ko‘rib chiqadi.

Shu bilan birga, treningdan keyingi natijalarni darhol o‘lchash har doim ham kompetensiyaning uzoq 
muddatli rivojlanganligini anglatmaydi. H.A. Hamzah va hammualliflarining [14] tahlillari o‘quv jarayonida shakl
langan soft-ko‘nikmalarning ish joyidagi real xulq-atvorga ko‘chishi alohida mustahkamlash mexanizmlarini 
talab qilishini ko‘rsatadi. Demak, malaka oshirish natijalarini ma’lum vaqt o‘tgach qayta baholash muhimdir.

L.G. Lapian va hammualliflarining [21] kvazi-eksperimental tadqiqoti esa nazorat guruhi yordamida trening 
va mentorlik dasturlarining natijalarini taqqoslash mumkinligini ko‘rsatadi. Bu yondashuv malaka oshirish sama-
radorligini oddiy “oldin-keyin” taqqoslashdan ko‘ra ishonchliroq baholash imkonini beradi.

Diagnostik vositalarning sifatini ta’minlashda L. Cronbach [13] tomonidan taklif etilgan ichki izchillik koeffit
sienti muhim ko‘rsatkichlardan biridir. Cronbach alfa koeffitsienti so‘rovnoma yoki boshqa o‘lchov vositasining 
ichki muvofiqligini baholashga xizmat qiladi.

D. Campbell va J. Stanley [12] esa eksperimental va kvazi-eksperimental tadqiqotlarda ichki validlik masala-
siga e’tibor qaratib, natijaga ta’sir qilishi mumkin bo‘lgan tarixiy o‘zgarishlar, yetuklashuv, test ta’siri, instrumen-
tatsiya va tanlanma kabi omillarni ko‘rsatib beradi.

Rahbarlarning soft-kompetensiyalarini rivojlantirish mexanizmlarini tushuntirishda A. Edmondsonning 
psixologik xavfsizlik konsepsiyasi [18], D. Kolbning tajriba asosida o‘rganish sikli [15], J. Whitmorening GROW 
kouching modeli [16] va M. Lombardo hamda R. Eichingerning 70-20-10 modeli [17] ham nazariy ahamiyatga ega.

Shunday qilib, mavjud tadqiqotlar kompetensiya, andragogika, kouching, mentorlik va trening natijalarini 
baholashning alohida jihatlarini yetarlicha yoritgan. Biroq mazkur elementlarni rahbar-kadrlarning soft-kom-
petensiyalarini rivojlantirish samaradorligini yagona, ko‘p bosqichli tizim sifatida baholash bilan birlashtirish 
masalasi yanada tizimli metodologik yondashuvni talab qiladi.

TADQIQOT METODOLOGIYASI
Tadqiqot nazariy-konseptual xarakterga ega bo‘lib, uning asosiy vazifasi yangi empirik ma’lumotlarni yig‘ish 

emas, balki mavjud ilmiy qarashlar asosida rahbar-kadrlarning soft-kompetensiyalarini rivojlantirish samarador-
ligini baholash modelini shakllantirishdan iborat.

Tadqiqotning metodologik asosini qiyosiy-tipologik tahlil, tizimli tahlil va strukturaviy-funksional modellash
tirish tashkil etdi.

Qiyosiy-tipologik tahlil orqali kompetensiyaviy yondashuv, andragogika, trening samaradorligini baholash 
hamda tajriba-sinov tadqiqotlari metodologiyasiga oid ilmiy manbalar o‘rganildi. Tahlil jarayonida 1951–2025-
yillar oralig‘ida shakllangan klassik va zamonaviy ilmiy manbalarga murojaat qilindi.

balki maqsad, mazmun, diagnostika, amaliyot, mentorlik va institutsional qo‘llab-quvvatlashni o‘z ichiga olgan 
yaxlit tizim sifatida qaraldi.

Strukturaviy-funksional modellashtirish yordamida adabiyotlar tahlilida aniqlangan asosiy komponentlar 
yagona baholash tizimiga birlashtirildi. Bunda Kirkpatrick modelining to‘rt darajasi asosiy strukturaviy element 
sifatida qabul qilinib, ular rahbarlarning soft-kompetensiyalarini rivojlantirish jarayonining tegishli bosqichlari 
bilan bog‘landi.

Shuni alohida qayd etish lozimki, mazkur tadqiqot doirasida mustaqil empirik tajriba o‘tkazilmagan. Shu 
sababli taklif etilayotgan modelni amaliy jihatdan yakuniy tasdiqlangan natija emas, balki kelgusidagi empirik 
tadqiqotlarda sinovdan o‘tkazilishi lozim bo‘lgan nazariy-metodologik konstruktsiya sifatida baholash maqsadga 
muvofiq.

TAHLIL VA NATIJALAR
Nazariy manbalarni qiyosiy o‘rganish natijasida rahbar-kadrlarning soft-kompetensiyalarini rivojlantirish 

samaradorligini to‘rt bosqich asosida baholash maqsadga muvofiq degan xulosaga kelindi. Mazkur modelda 
har bir keyingi bosqich oldingi bosqich natijalarini to‘ldiradi.

1-daraja. Reaksiya

Birinchi daraja ishtirokchilarning malaka oshirish dasturiga bevosita munosabatini aniqlashga qaratiladi. 
Bunda kurs mazmunining amaliy ahamiyati, trener yoki mentor faoliyati, mashg‘ulotlarning tashkil etilishi, 
foydalanilgan metodlar va o‘quv formatining qulayligi kabi ko‘rsatkichlar hisobga olinadi.

Mazkur darajada standartlashtirilgan yakuniy so‘rovnomalardan foydalanish mumkin. Biroq yuqori qoniqish 
ko‘rsatkichi avtomatik tarzda yuqori ta’limiy natijani anglatmaydi. Shuning uchun reaksiya darajasi keyingi 
baholash bosqichlari bilan bog‘langan holda talqin qilinishi lozim.

2-daraja. O‘zlashtirish

Ikkinchi bosqich rahbarning dastur davomida belgilangan soft-kompetensiyalarni qay darajada o‘zlashtir-
ganini aniqlashga qaratiladi.

Bu bosqichda quyidagi kompetensiya yo‘nalishlarini baholash mumkin:

•	 kommunikativ-muloqot kompetensiyasi;

•	 boshqaruv va tashkilotchilik qobiliyati;

•	 ijtimoiy-hissiy kompetensiyalar;

•	 ijodiy va innovatsion fikrlash;

•	 moslashuvchanlik va o‘zini boshqarish.

Baholashda kirish va yakuniy diagnostika, o‘z-o‘zini baholash, 360 darajali fikr-mulohaza hamda vaziyatli 
topshiriqlardan foydalanish mumkin. Olingan natijalarni imkon qadar nazorat guruhi ko‘rsatkichlari bilan taq
qoslash maqsadga muvofiq [12; 21].

Diagnostik vositalardan foydalanishdan avval ularning ishonchliligini tekshirish zarur. Bunday hollarda 
Cronbach alfa koeffitsienti diagnostik vositaning ichki izchilligini baholash uchun qo‘llanishi mumkin [13].

3-daraja. Xulq-atvor

Uchinchi daraja o‘zlashtirilgan kompetensiyalarning real mehnat va boshqaruv faoliyatida qay darajada 
namoyon bo‘layotganini aniqlaydi.

Ushbu bosqichning asosiy xususiyati baholashning trening tugashi bilan yakunlanmasligidir. Soft-kom-
petensiyalarning barqaror xususiyatga aylanishi uchun vaqt talab etilganligi sababli diagnostikani dastur 
yakunidan taxminan uch-olti oy o‘tgach takrorlash maqsadga muvofiq.

Bu jarayonda takroriy 360 darajali baholash, bevosita rahbarning strukturaviy kuzatuvi, ish jarayonidagi 
xulq-atvor indikatorlari va mentorlik natijalari hisobga olinishi mumkin.

Agar ikkinchi bosqichda yuqori natija qayd etilib, uchinchi bosqichda sezilarli o‘zgarish kuzatilmasa, bu 
holat o‘quv mazmunidan ko‘ra bilim va ko‘nikmalarning ish joyiga transferini ta’minlovchi mexanizmlar yetarli 
emasligini ko‘rsatishi mumkin [14].

4-daraja. Institutsional natija
To‘rtinchi bosqich rahbar kompetensiyalaridagi o‘zgarishlarning tashkilot faoliyatiga mumkin bo‘lgan ta’sirini 

aniqlashga qaratiladi.
Bunda quyidagi ko‘rsatkichlardan foydalanish mumkin:

•	 jamoaning psixologik muhiti;

•	 xodimlar o‘rtasidagi nizolar chastotasi;

•	 xodimlarning ish joyini tark etish darajasi;

•	 jamoa ichidagi qoniqish ko‘rsatkichlari;

•	 bo‘lim yoki jamoaning umumiy faoliyat samaradorligi.

Mazkur darajani talqin qilishda ehtiyotkorlik talab etiladi. Chunki tashkilotdagi o‘zgarishlar faqat bitta trening 
yoki malaka oshirish dasturi natijasi bo‘lmasligi mumkin. Unga boshqaruv siyosati, iqtisodiy vaziyat, jamoa 
tarkibi, mehnat sharoiti va boshqa ko‘plab omillar ta’sir ko‘rsatadi. Shu bois institutsional natijalarni trening-
ning bevosita natijasi sifatida emas, balki u bilan bog‘liq bo‘lishi mumkin bo‘lgan ko‘rsatkichlar sifatida statistik 
jihatdan ehtiyotkorlik bilan tahlil qilish zarur.

Integrativ modelning tashkiliy shartlari

Taklif etilayotgan to‘rt darajali modelning samarali ishlashi faqat baholash mezonlarini belgilash bilan chek-
lanmaydi. Uning amaliy natijadorligi bir qator tashkiliy shartlarga ham bog‘liq.

Birinchi shart - diagnostik infratuzilmaning mavjudligi. Tashkilotda ishonchli so‘rovnomalar, kuzatuv 
mezonlari, 360 darajali baholash vositalari va natijalarni qayd etish mexanizmlari shakllantirilishi kerak.

Ikkinchi shart - trener va mentorlarning andragogik tayyorgarligi. Rahbarlar kattalar ta’limi subyekti 
bo‘lganligi sababli, ularning tajribasi, mustaqilligi va amaliy ehtiyojlarini hisobga olmaydigan treninglar kutilgan 
natijani bermasligi mumkin [10].

Uchinchi shart - institutsional qo‘llab-quvvatlash. Baholash natijalari kadrlar siyosati, individual rivoj
lanish rejalari va martaba rivoji bilan bog‘lanmasa, diagnostika formal jarayonga aylanib qolish xavfi mavjud.

Modelning amaliy qo‘llanishi quyidagi mantiqiy ketma-ketlikni nazarda tutadi:
diagnostika → malaka oshirish → o‘zlashtirishni baholash → ish joyidagi transfer → kechiktirilgan moni-

toring → institutsional natijalarni tahlil qilish.
Mazkur ketma-ketlik malaka oshirish jarayonini faqat o‘quv mashg‘uloti sifatida emas, balki uzluksiz kasbiy 

rivojlanish sikli sifatida tashkil etishga imkon beradi.

XULOSA VA TAKLIFLAR
Tadqiqot davomida rahbar-kadrlarning soft-kompetensiyalarini rivojlantirish samaradorligini aniqlash 

birgina ko‘rsatkich orqali amalga oshirilmasligi, aksincha, bir-birini to‘ldiruvchi bir necha baholash bosqichlarini 
talab qilishi asoslandi.

Nazariy tahlil natijasida samaradorlikni reaksiya, o‘zlashtirish, xulq-atvor va institutsional natija kabi to‘rt 
darajada baholashni nazarda tutuvchi integrativ model taklif qilindi.

Birinchi daraja dastur ishtirokchilarining munosabatini, ikkinchi daraja o‘zlashtirilgan kompetensiyalardagi 
o‘zgarishni, uchinchi daraja mazkur o‘zgarishlarning real kasbiy faoliyatda namoyon bo‘lishini, to‘rtinchi daraja 
esa mumkin bo‘lgan institutsional natijalarni aniqlashga xizmat qiladi.

Mazkur yondashuvning muhim jihati shundaki, u malaka oshirish dasturlarini baholashni trening yakunidagi 
so‘rovnoma bilan cheklamaydi. Ayniqsa, soft-kompetensiyalarning ish faoliyatiga transferini aniqlash uchun 
kechiktirilgan diagnostikadan foydalanish muhim metodologik talab sifatida namoyon bo‘ladi.

Modelning amaliy qo‘llanishi uchun diagnostik vositalarning ishonchliligi, mentor va trenerlarning andragogik 
tayyorgarligi hamda tashkilot tomonidan baholash natijalarining qo‘llab-quvvatlanishi zarur.

Tadqiqotning asosiy cheklovi uning nazariy-konseptual xarakterga egaligidir. Model mustaqil empirik tajriba 
orqali hali sinovdan o‘tkazilmagan. Shu sababli kelgusida uni muayyan tashkilotlar misolida tajriba-sinovdan 
o‘tkazish, tajriba va nazorat guruhlarini shakllantirish, milliy sharoitga moslashtirilgan diagnostik vositalarni 
ishlab chiqish hamda institutsional natijalarning uzoq muddatli dinamikasini kuzatish maqsadga muvofiq.

Shunday qilib, taklif etilayotgan integrativ model rahbar-kadrlarning soft-kompetensiyalarini rivojlantirish 
jarayonini baholashni tizimlashtirish, mavjud kamchiliklarni aniqroq aniqlash va malaka oshirish dasturlarining 
keyingi mazmunini takomillashtirish uchun metodologik asos yaratadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

